
Xülasə: Məqalədə orta məktəbin qeyri-üzvi kimya kursunda müvafiq mövzuların təd-

risində hesablama məsələlərinin həlli şagirdlərdə kimya biliklərinin möhkəm-

lənməsində əsas vasitələrdən biri kimi xarakterizə olunmuşdur. Burada 

həmçinin müxtəlif tip hesablama məsələlərinin həllində alqoritmlərdən istifadə 

olunmasının metodikası işlənib hazırlanmışdır. 

 

Açar sözlər: məsələ həlli, hesablama məsələsi, kimya biliyi, tətbiq etmək. 

 

 

Şagirdlərin kimya biliklərini dərindən mənimsəmələrinin əsas 

göstəricilərdən biri onların malik olduqları bilikləri kimya məsələlərinin həllində 

uğurla tətbiq etməyi bacarmalarıdır. Orta məktəbin kimya kursunda hesablama 

məsələlərinin həlli mühüm təlim əhəmiyyətinə malikdir. Hesablama məsələləri 

nəzəriyyə ilə praktika arasında sıx əlaqənin  yaranmasına, reaksiyanın başlanğıc 

maddələri ilə son məhsullarının kəmiyyət nisbətlərinin müəyyən olunmasına 

kömək edir. 

Kimyadan hesablama məsələləri şagirdlərin təfəkkür fəaliyyətini inkişaf 

etdirir, kimya dərslərini aktivləşdirir, kimyanın əsas qanunlarının  həqiqiliyinə 

inam yaradır, təlim materialının mənimsənilməsinə, kimyəvi anlayışların 

formalaşmasını inkişaf etdirir, fənlərarası əlaqələrin reallaşmasını asanlaşdırır. 

Orta məktəbin kimya kursunda məsələ həlli təlim, tərbiyə və inkişafetdirici 

funksiya daşıyır. Məsələ həllinin tərbiyəedici funksiyasına təlimin həyatla əlaqəsi, 

peşə yönümü, əmək tərbiyəsi, dünyagörüşü tərbiyəsi və s. aiddir. 

Məsələ həllinin inkişafetdirici funksiyası  şagirdlərin dərketmə fəallıqlarını 

yüksəldir, özünə nəzarət vərdişləri yaradır və müstəqilliyini artırır. Məsələ həlli 

biliyin möhkəmlənməsini təmin edən təlim vasitəsidir. 

Orta məktəbin qeyri-üzvi kimya kursunda hesablama məsələlərinin 

aşağıdakı növlərindən istifadə olunur: 

1. Kimyəvi formullar üzrə hesablamalar. 

a) maddənin molekul kütləsinin hesablanması; 

b) mürəkkəb maddədə elementlərin atomlarının kütlə nisbətlərinin 

hesablanması; 

c) maddənin tərkibində elementlərin kütlə paylarının hesablanması; 

2. Reaksiya tənlikləri üzrə hesablamalar. 

3. Maddənin kimyəvi formumlunun çıxarılmasına aid hesablamalar. 

4. Məhlulda maddənin kütlə payının hesablanması və s. 

Orta məktəbin kimya kursuna şagirdlərin həll edə biləcəkləri məsələlər daxil 

edilmişdir. Məsələlər təlim materiallarının siniflər üzrə məzmununa uyğun olaraq 

qurulur. 

Şagirdlər kimya kursunda ardıcıl olaraq maddənin kütləsi, kütlə payı (%), 

maddə miqdar “mol”, molyar həcm, molyar kütlə və s. anlayışlar sistemi ilə tanış 

olmaqla məsələ həllində onlar arasında mövcud olan əlaqələri öyrənirlər. Aşağıda 

bu kəmiyyətlər arasında əlaqələri ifadə edən sxem verilmişdir. 

 

 

 

 

 

 

 

Kimya müəllimi kəmiyyətlər arasında əlaqələri müvafiq formullar ilə də 

şagirdlərə izah edir: 

 

 

 

 
 

Kimyadan hesablama məsələlərini həll etməyin mərhələləri. 

1. Məsələnin şərtinin analizi: 

a) məsələ kimyəvi tərkibcə analiz olunur, hansı elementlər daxildir, 

reaksiyanın tənliyi yazılır; 

b) məsələ kəmiyyətcə araşdırılır. 

2. Məsələnin həllinin planı qurulur. 

a) məsələnin alqoritmin qurulması. 

3. Məsələnin həlli. 

Kimya təliminə alqoritmik yanaşma təlim prosesində şagirdlərin dərketmə 

fəallıqlarının idarə olunmasına və onların biliklərini qiymətləndirməyə imkan 

verir. Təlimin alqoritmləşdirilməsi şagirdlərin bilik və bacarıqlarının inkişafını 

aşağıda verilən formalarda təmin edir: 

* öyrənilən biliyin məzmunu və quruluşunu fərqləndirmək; 

* təlim fəaliyyətinin növləri haqqında ümumi biliyə malik olmaq; 

* yaradıcılığa aid yazı işlərinin (plan, icmal, kimyəvi elementlərin 

xarakteristikası və s),  təlimə aid olan şəxsi bacarıqların (müşahidə, oxu, 

təsnifetmə, müqayisə, ümumiləşdirmə, özünənəzarət) təkmilləşdirilməsi; 

* şagirdlərin təfəkkür fəaliyyətinə aid olan proseslərin (analiz, sintez, 

mücərrədləşdimə, ümumiləşdirmə) inkişaf etməsi. 

Məsələ həllində alqoritmlərdən istifadə olunması şagirdlərdə məntiqi 

düşünmək, kəmiyyətlər arasında asılılığı analiz etmək, öyrənilən materialdan 

əhəmiyyətli olanı seçmək, məsələ həllinin daha sadə üsulunu tətbiq etmək və s. 

bacarıqlarının inkişaf etdirilməsinə şərait yaradır. 

 

Hesablama məsələlərinin həllinin alqoritminin yazılması məsələnin həllinə 

və tərtibinə verilən aşağıdakı tələblərə uyğun olmalıdır: 

1. Məsələnin şərti düzgün ifadə olunmalıdır. 

2. Məsələnin şərti iki hissədən ibarət olmalıdır: “Verilənlər”, “Tapılmalıdır” 

3. Verilənlərin az və ya artıq olması qeyd olunmalıdır. 

 

Kimya müəllimi dərsdə şagirdlər üçün məsələləri aşağıdakı məqsədlərə 

uyğun seçməlidir. 

1. Məsələ həllində hansı faktlar, anlayışlar və qanunlar 

möhkəmləndirilməlidir? 

2. Öyrənilən maddənin və ya kimyəvi reaksiyanın hansı xassələri ifadə olun-

malıdır? 

3. Məsələ həllinin hansı üsulu dərk olunandır? 

4. Məsələ həlli şagirdlərin dərk etmə fəallıqlarına necə təsir edir? 

5. Şagirdlər üçün seçilən məsələ hansı didaktik funksiyanı həyata keçirir? 

Burada  qeyri-üzvi kimya kursunda bəzi mövzulara dair hesablama 

məsələlərinin    alqoritmələrinin qurulması ilə həllinə dair nümunələr verilir. 

 

Məsələ 1. Kütlə payı 15 % olan 100 q. xlorid turşusunun HCl gümüş nitrat 

AgNO3  məhlulu ilə qarşılıqlı təsirindən əməl gələn gümüş xloridin AgCl 

kütləsini təyin edin. 

Məsələnin həllinin alqoritmini quraq. 

1. Məsələnin şərtini analiz edək: 

a) verilir: mHCl) = 100 q. 

b) kütlə payı(HCl) = 15% 

d)  tapılmalıdır:m(AgCl) ? 

2. Kimyəvi reaksiyanın tənliyini yazaq: 

HCl + AgNO3 → AgCl ↓ + HNO3 

3. Suda həllolan hidrogen xloridin kütləsini tapaq: 

m(HCl) = 15 q. 

4. Hidrogen xloridin maddə miqdarını tapaq: 

 
5. Gümüş xloridin maddə miqdarını tapaq: 

Reaksiya tənliyinə görə xlorid turşusu və gümüş xloridin maddə miqdarları 

bərabərdir. Buna görə də gümüş xloridin maddə miqdarı da 0,41 moldur. 

6. Reaksiya nəticəsinda alınan gümüş xloridin kütləsini tapaq: 

m(AgCl) = n(AgCl)∙ M(AgCl) 

m(AgCl) = 0,41 ∙ 143,5 = 58,8 q. 

 

Məsələ 2. Sulfat turşusu H2SO4 məhlulunun natrium hidroksidlə NaOH  

neytrallaşmasına 8 q. 10% -li natrium hidroksid sərf olunmuşdur. Məhlulda alınan 

natrium sulfatın Na2SO4 kütləsini təyin edin. 

Məsələnin həllinin alqoritmini quraq. 

1. Məsələnin şərtini analiz edək: 

a) verilir: m(NaOH  = 8q. 

b) kütlə payı(NaOH) = 10 % 

d) tapılmalıdır: m(Na2SO4) = ? 

2. Reaksiya tənliyini yazaq: 

H2SO4 + 2NaOH → Na2SO4 + 2H2O 

3. Natrium hidroksidin kütləsini tapaq: 

 
4. Natrium hidroksidin maddə miqdarını tapaq: 

 
5. natrium sulfatın maddə miqdarını tapaq: 

Reaksiya tənliyinə görə bir mol natrium hidroksidə 0,5 mol natrium sulfat 

uyğundur. Bunu nəzərə alaraq natrium sulfatın maddə miqdarını aşağıdakı ifadə 

ilə təyin edirik: 

n(Na2SO4) = 0,5 ∙ 0,02 = 0,01 mol. 

6. Natrium sulfatın kütləsini tapaq: 

m(Na2SO4) = 0,01 ∙ 142 = 1,42 q. 

Birinci cədvəldə məsələ həllinin alqoritmləşdirilməsi verilmişdir. 

Cədvəl 1. Maddənin tərkibində elementlərin kütlə paylarının hesablanmasına 

aid məsələ həllinin alqoritmi 

 

Əməliyyatların ardıcıllığı Əməliyyatların icrasının  

nümünəsi 

1. Məsələnin şərtini oxuyun. 1.Natrium karbonatın Na2CO3 tərkibinə da-

xil olan hər bir elementin kütlə payını 

hesablayın 

2. Məsələnin şərtini və tələb olunanı qə-

bul olunmuş şərti işarələr ilə yazın. 

2. Verilir: 

Natrium karbonatın tərkibi Na2CO3 

Tapın:ω (Na), ω (C), ω(O) 

Həlli. 

3. Maddənin tərkibində elementin kütlə 

payını hesablamaq üçün istifadə olunan 

əsas formulu yazın. 

3.  ω = n∙Ar / Mr 

4. Birləşmənin Na2CO3 nisbi molekul 

kütləsini hesablayın. 

4.Ar(Na) = 23q/mol 

Ar(C) = 12 q/mol 

Ar(O) = 16q/mol 

Mr(Na2CO3) = 2∙23 q/mol+ 1∙12q/mol+ 

+3∙16q/mol = 106q/mol 

5. Maddədə (Na2CO3) elementlərin küt-lə 

paylarını hesablamaq üçün məlum olan 

kəmiyyətləri  formulda yazın. 

 

5.       

 

 
6. Birləşmənin tərkibinə daxil olan 

elementlərin kütlə paylarının cəminin 

1(vahidə) bərabər olmasını yoxlayın. 

6. Yoxlama: 0,434 + 0,113 + 0,453=1 

7. Məsələnin cavabını yazın: Cavab:Natriumun kütlə payı = 0,434, 

karbonun kütlə payı = 0,113, oksigenin kütlə 

payı = 0,453. 

 

Kimya dərslərində müəllimin verdiyi tapşırıqlar əsasında şagirdlər məsələ həllinin  

alqoritmlərini cədvəldə göstərildiyi kimi qurmağı bacarmalıdırlar. 

А.Д. Кулиев,   Д.Ш. Джаббарли 

Развитие навыков применения химии у учащихся для решения расчетных 

задач неорганической химии в средней школе 

 

РЕЗЮМЕ 

 

В статье решение расчетных задач при изучении соответствующих тем в 

курсе неорганической химии средней школы охарактеризовано как одно из 

основных средств закрепления химических знаний учащихся. Здесь также 

разработана методика  использования алгоритмов при решении различных типов 

расчетных задач. 

 

 

Ключевые слова: решение задач, расчетные задачи, знание химии, применение. 

 

 

A.D. Kuliyev,  D.Sh. Jabbarli 

Development of skills in applying chemistry in students to solving computational 

problems of inorganic chemistry in secondary school 

 

SUMMARY 

 

In the article, solving computational problems when studying relevant topics in a 

high school inorganic chemistry course is characterized as one of the main means of 

consolidating students' chemical knowledge. A methodology for using algorithms to 

solve various types of calculation problems has also been developed here. 

 

 

Key words: problem solving, calculation problems, knowledge of chemistry, application. 

 

 

 

 

 

 

 

 

 

 

 

  


